
Што такое гравюра?

ГравюраГравюра – гэта выява на паперы, якая 
атрымалася з отціску нафарбаванай ма-ма-
трыцы трыцы – пліты з выразаным малюнкам. 
МатрыцаМатрыца – гэта мацімаці гравюры. Галоўная 
адметнасьць гравюры сярод іншых відаў 
мастацтва – тыражтыраж, накладнаклад. Іншая аса-
блівасьць – адбітак на паперы “адлюстра-
ваны” ад малюнка на пліце.

Часта пераносіць малюнак з эскіза на 
матрыцу даручалі рэзчыкам, якія не былі 
мастакамі. Таму з усіх адбіткаў найбольш 
каштоўныя тыя, што надрукаваныя альбо 
самім мастаком, альбо пры яго асабістым 
удзеле. Называюцца такія адбіткі эстам-эстам-
паміпамі.

Дрэварыт

У старыя часы друкаванай формай – матрыцай – 
мастаку-гравёру служылі пліты зь металу й дрэва. 
Гравюра на дрэве называецца дрэварытдрэварыт, альбо 
ксілаграфіяксілаграфія.

Дрэварыт – гэта самая даўняя гравюрная тэхніка. 
Гравёр-рэзчык з дапамогай вострых нажэй і ста-
мескі вымаў вялікія плоскасьці дрэва (на гравюры 
гэта белае поле) і пакідаў тонкія лініі, на якія на-
катвалася фарба. Пасьля прыцісканьня фарба за-
ставалася на паперы. Сёньня замест дрэва часта 
выкарыстоўваюць лінолеум, бо ён мягчэйшы.  
Гравюра на лінолеуме называецца лінарытлінарыт.

Каб зрабіць дрэварыт/лінарыт вам спатрэбяцца:Каб зрабіць дрэварыт/лінарыт вам спатрэбяцца:
папера, калька (паўпразрыстая папера), ручка 
альбо фламастар, аловак, дошка альбо ліноле-
ум, інструмент для рэзкі, тыпаграфская фарба, 
валік для тыпаграфскай фарбы.

1. Зрабіць эскіз.

2. Накрыць калькай і 
абрысаваць ручкай 
альбо фламастэрам.

3. Атрыманы рысунак 
нацерці алоўкам.

4. Перагарнуць кальку й 
пакласьці на дошку/ліно-
леум нашмараваным бо-
кам да дошкі/лінолеума.

5. Ручкай абвесьці 
контуры выявы, каб яны 
адбіліся на дошцы/ліно-
леуме.

6. Выбраць стамескай 
дрэва/лінолеум у тых 
месцах, дзе мае за-
стацца колер паперы.

7. Закатаць фарбай 
матрыцу.

Эстамп гатовы!8. Зрабіць адбітак на 
паперы.

Народныя дрэварыты

Здаўна ў Беларусі дрэварыты выра-
блялі народныя майстры. Часта за 
ўзор для свайго твору яны бралі так 
званыя ”сьвятыя абразкі” – малюнкі 
рэлігійнага толку, якія масава рас-
паўсюджваліся касьцёламі й цэрк-
вамі. 

Узор ”сьвятога абразка”, якім карысталіся народныя 
мастакі й майстры для стварэньня сваёй гравюры.

Але ў народных дрэварытах 
перш-наперш зьвяртае на сябе ўва-
гу контурконтур, які рысуе ўсе прадметы, 
акрэсьлівае ўсе плоскасьці. 

На прадметах і фігурах няма сьвят-
ла й ценяў, усе элемэнты плоскіяэлемэнты плоскія й 
таму вельмі дэкаратыўныядэкаратыўныя. 

У народных ксілаграфіях багатыя 
геамэтрычныя й расьлінна-геамэ- расьлінна-геамэ-
трычныя арнамэнтытрычныя арнамэнты.

Дошкі для форм рыхтаваліся зь мяккіх парод дрэва прадольнага расьпілу – уздоўж 
валокнаў. 

Вялікія дрэварыты часам адбіваліся адразу з чатырох дошачак замест адной вялікай, 
якую часам цяжка было дастаць.  Здаралася, што адна з дошачак псавалася альбо 
гублялася. Тады мастак-разьбяр выразаў новую дошачку замест папярэдней. Часам 
яны моцна адрозьніваліся, і цяпер можна лёгка пазнаць руку першага й другога май-
стра.

Разрэжце выявы на старонках 12-14 на тры часткі й складзіце зь іх цэлыя рэпрадукцыі, 
дапаўняючы адсутныя часткі. Вы ўбачыце, як выглядалі гравюры,  матрыцы якіх былі 
часткова страчаныя й затым замененыя іншымі майстрамі на новыя.

Каляровыя дрэварыты

Спачатку дрэварыты рабілі толькі чор-
най фарбай. Але потым мастакі пачалі 
дадаваць паверх чорнага адбітку коле-
ры: чырвоны, брунатны (карычневы), 
аліўкавы, жоўты, бардовы, блакітны й 
іншыя. Народныя ксілографы ўжывалі 
плоскія каляровыя плямы, якія сьмела 
накладалі адну каля адной.

Часта дрэварыты фарбавалі з дапа-
могаю трафарэтаўтрафарэтаў. На дрэварытны 
адбітак накладалі кардон адпавед-
нага памеру з выразанымі адтулінамі. 
Адтуліны адпавядалі месцам, дзе па-
трэбны той ці іншы колер. Кардонка 
па чарзе накладалася на ўсе адбіткі, і 
майстар мэханічна зафарбоўваў част-
кі выявы па чарзе кожнаю фарбаю.

Раздрукуйце старонкі 16-21, выражце зафар-
баваныя часткі. Па чарзе кладзіце трафарэ-
ты на аркуш паперы й зафарбоўвайце. 

Затым раздрукуйце на атрыманым каляро-
вым малюнку любую са старонак 12-14. (Кары-
стайцеся струменным прынтэрам.) 

Дарысуйце кавалачак, якога не дастае.

Чырвоны

Сіні

Жоўты

Ружовы

Брунатны (Карычневы)

Зялёны

Дрэварыт прыйшоў
у Беларусь

Першыя ўзоры дрэварыта зьявіліся на Далё-
кім Усходзе, каля 6 –7 стагодзьдзя, у Эўропе 
першыя адбіткі маглі быць зроблены ў кан-
цы 14 стагодзьдзя. На тэрыторыі Беларусі 
дрэварыт зьявіўся ў пачатку 16 стагодзьдзя. 

6 жніўня 1517 году выйшла першая друкава-
ная кніга ”Псалтыр””Псалтыр” у Францыска СкарыныФранцыска Скарыны. 
Разам з гэтаю кнігай для Беларусі нарадзіў-
ся новы від мастацтва – кніжная ксілаграфія, 
альбо дрэварыт. 

ПсалтырПсалтыр – гэта частка БіблііБібліі. У Псалтыры запі-
саныя прыгожыя ўзьнёслыя песьні - псалмы псалмы, 
зь якімі старажытны цар Давыд зьвяртаўся 
да Бога. 

У далёкім мінулым Псалтыр быў настоль-
най кнігай адукаванага чалавека, бо па 
Псалтыру вучыліся чытаць. Таму Францыск 
Скарына і выбраў гэтую частку Бібліі, каб 
надрукаваць першай.  

Біблія была асноўнай кнігай, якую друка-
валі ў старыя часы. З грэцкай мовы слова 
Біблія так і перакладаецца на беларускую 
– кнігакніга

ІніцыялыІніцыялы –
галоўныя літары – 

з кніг
Францыска 

Скарыны

Францыск Скарына

Дык чаму Францішак Скарына так шануец-
ца ў Беларусі і ўсім славянскім сьвеце?

Скарына ўпершыню надрукаваў кнігу 
кірыліцайкірыліцай – раней кірылічным альфабэтам 
пісалі толькі ўручную. Гэта вымагала шмат 
часу, і таму кніг для беларусаў і беларусак 
было мала.

Скарына ўвёў у славянскую кірылічную 
кнігу тытульную старонкутытульную старонку, альбо тытултытул, з 
назваю й інфармацыей аб выданьні.

Цяпер галоўную інфармацыю аб зьмесьце 
кнігі мы можам коратка прачытаць на ад-
ным аркушыку не праглядаючы асноўнага 
тэксту.

Дадаў нумарацыю старонак.нумарацыю старонак.

Скарына выкарыстоўваў самабытны 
шрыфтшрыфт, узяты зь беларускіх рукапісаў, 
але зрабіў яго больш чоткім, выраз-зрабіў яго больш чоткім, выраз-
ным, эканомнымным, эканомным, каб яго было зруч-
ней друкаваць і чытаць.

Францыск Скарына друкаваў тэксты на тэксты на 
старонках у выглядзе трохкутніка, келіха, старонках у выглядзе трохкутніка, келіха, 
ромбаромба. 

Гэты прыём, які ідзе ад беларускай ру-
капіснай кнігі, палягчае чытаньне, дае ад-
пачынак вачам.

Прынёс ва ўсходнеславянскае друкарства 
наборны арнамэнтнаборны арнамэнт – гэта арнамэнт, які скла-
даецца з асобных элемэнтаў, якія можна 
па-рознаму кампанаваць паміж сабой і такім 
чынам хутка рабіць шмат разнастайных 

упрыгожаньняў на старонках кнігі. Раней жа 
кожны арнамэнт у кнізе выкарыстоўваўся 
толькі адзін раз. 

Скарына прывёз з Прагі ў Вільню выдатныя 
ўзоры (прыклады) дрэварытаўўзоры (прыклады) дрэварытаў, якія служылі 
прыкладам цэлым пакаленьням беларускіх 
мастакоў, што працавалі ў шматлікіх бела-
рускіх друкарнях.

Ілюстрацыі скарынаўскай Бібліі дзеляцца на групы 

Партрэт Партрэт – 
упершыню ў гісто-

рыі партрэт друкара 
быў разьмешчаны 

побач зь біблійнымі 
тэкстамі.

СюжэтныяСюжэтныя
ілюстрацыі ілюстрацыі –

сцэны з тэксту. Яны 
былі насычаныя дэ-
талямі з тагачаснага 

жыцьця людзей: 
дэталямі адзеньня, 

побыту.

Прадметныя ілю-Прадметныя ілю-
страцыістрацыі – новы жанр 
беларускай кніж-
най графікі. Скары-
на пісаў, што выявы 
прадметаў у кнізе 
дапамогуць чытачам 
дакладна ўявіць по-
быт тых часоў, калі 
адбываліся падзеі, 
апісаныя ў Бібліі.

ІніцыялыІніцыялы – упрыгожаныя 
літары, зь якіх пачына-
ецца тэкст на старонцы. 
Яны прыцягваюць увагу, 
ствараюць настрой і за-
прашаюць да чытаньня. 
Скарынаўскія ініцыялы 
ўпрыгожаныя малюн-
камі пладоў, зьвяроў, 
рыб, птушак, чалавечых 
фігур. Сустракаюцца 
беларускія валошкі, ка-
нюшына. 

Застаўкі і канцоўкіЗастаўкі і канцоўкі – 
а р н а м э н т а л ь н ы я 
ўстаўкі, якя Фран-
цыск Скарына ўвёў, 
каб адзьдзяліць 
часткі тэкста адна ад 
другой, пазначыць 
больш і меньш істот-
ныя часткі тэксту. 

На беларускіх землях пра кнігу На беларускіх землях пра кнігу 
склалі паэтычныя загадкі: склалі паэтычныя загадкі: 

“Не чалавек, а размаўляе”. 

(Кніга.)

“Белае поле, чорнае насеньне. 
Хто яго сее, той разумнее”.

(Тэкст у кнізе.)

“Зямля белая, насеньне чор-
нае. Пяцёра аруць, двое соча-
ць, адзін кіруе”.

 (Кніга, пальцы гартаюць ста-
ронкі, вочы, галава.)

Пасьля адкрыцьця Віленскай друкарні 
Францыска Скарыны, асьветнікі з розных 
куткоў Беларусі пачалі арганізоўваць свае 
друкарні, каб масава выпускаць у сьвет кнігі 
й распаўсюджваць веды.

Друкарні ствараліся пры манастырах і 
кляштарах, пры калегіюмах – тагачасных 
вучэльнях, у прыватных маёнтках. Паступо-
ва ў друкарнях пачалі вырабляць на продаж 
і асобныя дрэварыты, над стварэньнем якіх 
працавалі беларускія народныя майстры.

Мастацкія якасьці
народных дрэварытаў

Характэрная рыса народных дрэварытаў – 
моц вобразаў, якая зьяўляецца ў выніку не 
наўмыснай дэфармацыі формаў. 

Народныя ксілографы абапіраліся, як 
правіла, на сучасную ім “афіцыйную” 
графіку. 

Ілюстрацыі на старонках 37, 38 - народныя беларускія 
дрэварыты з калекцыі, якая да 1945 году захоўвалася 
ў Беларускім музэі імя Івана Луцкевіча ў Вільні.

Іхныя творы – гэта вынік інтэрпрэтацыі гэ-
так званых “сьвятых абразкоў” – гравю-
раў, якія калісьці прадаваліся ня вельмі 
багатым вернікам падчас адпустаў, цар-
коўных урачыстасьцяў і пілігрымак – пада-
рожжаў да важных для той ці іншай рэлігіі 
месц. 

Але народныя дрэварыты  нельга ўспры-
маць як копіі, бо яны маюць уласную, сама-
стойную, незалежную ад узораў мастац-
кую мову. 

Стыль гэтых твораў – бясспрэчная ўлас-
насьць дрэварытнікаў. Часьцей за ўсё 
ўзор, на які абапіраецца народны дрэва-
рыт, мае ніжэйшую мастацкую вартасьць, 
чым яго народная “копія”. Узоры гэтыя 
амаль заўсёды не маюць ніякага мастац-
кага вобразу, яны малакаштоўныя. У той 
жа час народныя дрэварыты амаль усе 
маюць выразны характар, уласны адмет-
ны стыль. 

Васіль Корань

Звычайна аўтары дрэварытаў не падпісвалі 
свае творы. Але ёсьць і выключэньні. Ся-
род іх – Васіль КораньВасіль Корань – беларускі май-
стар-разьбяр па дрэве. Нарадзіўся каля 
1640 году ў мястэчку Дуброўна (цяпер 
гэта горад на Віцебшчыне). Падчас спуста-
шальнай вайны Расеі з Рэччу Паспалітай, 
Васіль Корань апынуўся ў Масковіі, дзе 
стаў разьбяром-гравёрам.

Там займаўся аздабленьнем біблійных кніг 
гравюрамі і стварыў так званую “Біблію 
для народа” – гісторыю ў малюнках аб 
тым, як быў створаны сьвет і як ён можа 
зьнікнуць. Такім чынам, майстар з дапамо-
гай сваіх гравюр зрабіў Біблію даступнай 
нават для тых, хто не ўмеў чытаць. 

Васіль Корань – адзін з заснавальнікаў 
жанру лубочнага малюнка. Ён зрабіў вялікі 
ўнёсак у разьвіцьцё беларускага друкар-
ства. 

Ілюстрацыі на старонках 39-43 - дрэварыты Васіля Кораня

